
རང་ཚགས་པར་གྱི་འཕྲིན། ཉེ་སྔོན། ཁུལ་ཁྲོམ་རའི་ལྟ་སྐུལ་དོ་དམ་
ཅུའུ་ཡིས་སྡེ་ཚན་མང་པོ་དང་མཉམ་འབྲེལ་བྱས་ནས་གུང་ཧོ་རྫོང་བདེ་
སྐྱིད་ཐང་གད་སྙིགས་སྦས་རར་ཚོང་ཟོག་རྫུན་མ་གཅིག་སྡུད་ཐོག་མེད་པར་
གཏོང་བའི་བྱ་འགུལ་སྤེལ་ནས་འཛད་སྤྱོད་པའི་ཁེ་དབང་ལ་སྲུང་སྐྱོབ་བྱས་
པ་རེད།

བྱ་འགུལ་ཡུལ་དངོས་སུ་ནས་ཆང་རྫུན་མ་དང་བོད་ཀྱི་ས་གདན་གྱི་
ཚོང་རྟགས་རྫུན་མ་སོགས་མེར་བསྲེགས་ནས། དབང་གནོད་ཚོང་ཟོག་ཁྲི
4.8མེད་པར་བཟོས་པ་རེད།

ཁུལ་ཁྲོམ་རའི་ལྟ་སྐུལ་དོ་དམ་ཅུའུ་ཡི་འབྲེལ་ཡོད་འགན་འཁུར་པ་ཝང་
ཀུའེ་དབྱིན་གྱིས་ཚོང་ཟོག་རྫུན་མ་དེ་དག་གཅིག་བསྡུས་བྱེད་ཐུབ་པ་འདི་ནི་སྡེ་
ཁག་སོ་སོའི་འབད་བརྩོན་བྱས་པའི་གྲུབ་འབྲས་དང་མང་ཚོགས་ཀྱི་ནུས་
ཤུགས་གཅིག་སྒྲིལ་བྱས་པ་ལས་ཐོབ་པ་ཡིན་ལ། ཐེངས་འདིའི་བྱ་འགུལ་ང་
ཚོས་ལྗང་མདོག་གནོད་མེད་བྱེད་ཐབས་སྤྱད་དེ། ཚོང་ཟོག་ཚང་མ་མེར་
བསྲེགས་རྗེས་འཕྲལ་མར་ཐལ་ས་འོག་ཏུ་སྦས་ནས་འཁོར་རྒྱུག་ཐེངས་གཉིས་
པའི་ཉེན་ཁར་བཀག་འགོག་བྱས་པ་མ་ཟད། ཐལ་རྡུལ་གྱིས་ཁོར་ཡུག་ལ་
སྦགས་བཙོག་མི་བཟོ་བར་འགན་ལེན་བྱས་ཤིང་། སྔོན་ཆད་དང་མི་འདྲ་ས་ནི།
ཐེངས་འདིར་མེད་པར་བཟོ་སའི་ཡུལ་དངོས་སུ་བདེན་རྫུན་དབྱེ་འབྱེད་སློབ་
ཁྲིད་ཆུང་ཆུང་ཞིག་བསྣན་ཡོད་པ་སྟེ། ཡུལ་དངོས་སུ་འབྲེལ་ཡོད་ལས་བྱེད་མི་
སྣས་ཐ་མག་བདེན་རྫུན་དབྱེ་འབྱེད་བྱེད་པའི་སྒམ་བཟུང་ནས་ཚང་མར་རྫུན་
འགོག་གི་གསང་གྲངས་དབྱེ་འབྱེད་བྱེད་ཐབས་འགྲེལ་བཤད་བྱས། རྒྱུས་ལོན་
པ་ལྟར་ན། ན་ནིང་ནས་བཟུང་། ཁུལ་ཡོངས་ཀྱི་ཁྲོམ་རའི་ལྟ་སྐུལ་དོ་དམ་མ་
ལག་གིས་ཁྱོན་བསྡོམས་དབང་གནོད་ཚོང་ཟོག་ཁྲིམས་འགལ་གྱོད་གཞི་ཁག
305ཞིབ་བཤེར་ཐག་གཅོད་བྱས་པ་དང་། གྱོད་གཞི3ཁྲིམས་འཛིན་ལས་
ཁུངས་ལ་བརྒྱུད་སྤྲོད་བྱས་པར་མ་ཟད། སྒོར་ཁྲི354.2ཀྱི་དངུལ་ཆད་དང་གཞུང་
བཞེས་བཏང་བ་དེས་དབང་གནོད་ཚོང་ཟོག་ཁྲིམས་འགལ་ཉེས་གསོག་གི་འཕེལ་
ཕྱོགས་ལ་སྔར་ལས་བཀག་འགོག་བྱས་ནས་ཁྲོམ་རར་ཁོར་ཡུག་བཟང་པོ་བཏོད་
ཅིང་། འཛད་སྤྱོད་པའི་ཁེ་དབང་ལ་སྲུང་སྐྱོང་ནུས་ལྡན་བྱས་པ་རེད། ཚོང་ཟོག་
རྫུན་མ་དེ་དག་གཅིག་སྡུད་ཐོག་མེད་པར་བཟོས་པ་མཐོང་སྐབས་སེམས་བདེ་པར་
གྱུར་ཡོད་ལ། འདིས་སྲིད་གཞུང་དང་ཁྲོམ་རའི་ལྟ་སྐུལ་དོ་དམ་སྡེ་ཁག་གིས་
ནན་ཏན་བྱས་ནས་ང་ཚོ་འཛད་སྤྱོད་པའི་ཁེ་དབང་ལ་མཐོང་ཆེན་བྱས་པ་
མཚོན་ཡོད། བྱ་འགུལ་འདི་འདྲ་བ་རྒྱུན་ལྡན་ཅན་དུ་གྱུར་ནས་ཚོང་ཟོག་རྫུན་
མ་སྦས་ས་མེད་པར་འགྱུར་རྒྱུའི་རེ་བ་ཡོད་ཅེས་གུང་ཧོ་རྫོང་ཆབ་ཆ་གྲོང་རྡལ་
གྱི་གྲོང་མི་རིན་ཆེན་དོན་འགྲུབ་ཀྱིས་བཤད། རྗེས་ཕྱོགས་ཁུལ་ཡོངས་ཀྱི་ཁྲོམ་
རའི་ལྟ་སྐུལ་དོ་དམ་སྡེ་ཁག་གིས་འཛད་སྤྱོད་ཁེ་དབང་སྲུང་སྐྱོང་བརྗོད་དོན་
གཙོར་དམིགས་ནས། འཛད་སྤྱོད་པའི་ཁྲིམས་མཐུན་ཁེ་དབང་སྲུང་སྐྱོང་བྱ་རྒྱུ་
དེ་ལྟེ་བའི་གནས་སུ་བཞག་སྟེ། གཙོ་གནད་ཁྱབ་ཁོངས་དང་ཚོང་ར། ཐོན་རྫས་
བཅས་བཅོས་སྒྲིག་བྱེད་ཤུགས་ལ་ནུས་ཤུགས་ཡོད་རྒུས་སྐུལ་འདེད་བཏང་སྟེ།
རྫུན་བཟོའི་ངན་བཅོས་ཀྱི་བྱ་བར་གྲུབ་འབྲས་གསར་པ་ལེན་པར་འབད་པ་
བྱེད་པ་དང་། བློ་ཡིད་ཚིམ་པའི་འཛད་སྤྱོད་བྱེད་ཐུབ་པ་དང་། འཛད་སྤྱོད་
བྱེད་ཕོད་པ། འཛད་སྤྱོད་བྱེད་འདོད་པའི་ཁོར་ཡུག་བཟང་བོ་ཞིག་ཁྱོན་ཡོངས་
ནས་བསྐྲུན་རྒྱུ་ཡིན་ཟེར། །

རང་ཁུལ་གྱི་དབང་གནོད་ཚོང་ཟོག་
ཁྲི4.8མེད་པར་བཟོས་པ།

རང་ཚགས་པར་གྱི་འཕྲིན། ཉེ་སྔོན། གསར་
འགོད་པས་མཚོ་ལྷོ་ཁུལ་ཨུའི་གཞུང་སྒྲུབ་ཁང་ནས་
རྒྱུས་ལོན་བྱུང་བ་ལྟར་ན། རང་ཁུལ་གྱིས་སྒོར་དུང་ཕྱུར
90ཡི་མཉམ་འབྲེལ་གྲོས་མཐུན་གན་རྒྱ་བཞག་པ་དང་།
ལྗང་མདོག་རྩིས་ཤུགས་དང་རིག་གནས་ཡུལ་སྐོར།
ནུས་ཁུངས་གཙང་མ་སོགས་ཁྱབ་ཁོངས་སུ་ཁེབས་ཡོད་
ལ། མཚོ་སྔོན་ཞིང་ཆེན་དེ་རྒྱལ་ཡོངས་ཀྱི་ལྗང་མདོག་
གློག་རྩིས་མཉམ་སྒྲུབ་ཚོད་ལྟའི་ཞིང་ཆེན་ཐོག་མ་
བསྐྲུན་པར་གཞོགས་འདེགས་བྱས།

རྒྱུས་ལོན་བྱུང་བ་ལྟར་ན། ལྗང་མདོག་གློག་
ཤུགས་ཀྱི་ཐོན་ཁུངས་ཕུན་སུམ་ཚོགས་པ་དང་གནམ་
གཤིས་བསིལ་བ། མཁའ་དབུགས་གཙང་བ་བཅས་
ཀྱི་ཐུན་མོང་མ་ཡིན་པའི་ཁྱད་ཆོས་ལ་བརྟེན་ནས།
མཚོ་སྔོན་ལ་རྒྱལ་ཡོངས་ཀྱི་ལྗང་མདོག་གློག་རྩིས་
མཉམ་སྒྲུབ་ཚོད་ལྟའི་ཞིང་ཆེན་ཐོག་མ་བསྐྲུན་པའི་
ཆོག་མཆན་ཐོབ། མཚོ་ལྷོ་ཁུལ་ནི་རང་ཞིང་གི་ནུས་

ཁུངས་གཙང་མའི་དཀྱིལ་སྙིང་ས་ཁུལ་དང་རྒྱལ་ཁབ་
ཀྱི་ཤར་གྲངས་ནུབ་རྩིས་ཀྱི་བཀོད་པའི་ལྟེ་བའི་
དཀྱིལ་སྙིང་ཆེན་པོ་གཉིས་ཀྱི་ཁོངས་གཏོགས་ཡིན་
པས། མཐོ་སྒང་གི་གཞི་གྲངས་ཆེན་མོ་དར་སྤེལ་
བཏང་སྟེ་ལྗང་མདོག་གློག་དེ་ལྗང་མདོག་རྩིས་ཤུགས་
སུ་བསྒྱུར་བའི་འཐབ་ཇུས་ཀྱི་ལས་འགན་ཁུར་བཞིན་
ཡོད། ཆུ་འཛོམས་པ་དང་འོད་མང་བ། རླུང་བཟང་
བའི་རང་བྱུང་གི་ནུས་ཁུངས་ལ་བརྟེན་ནས། མཚོ་
ལྷོ་ཁུལ་གྱིས་ཆུ་འོད་མཐུན་སྦྱོར་སྙོམས་སྒྲིག་མངོན་
འགྱུར་བྱས་ཏེ། ལོ་རེའི་ཆ་སྙོམས་གློག་འདོན་ཚད་
ཆུ་ཚོད་རེར་སྟོང་ཝ་དུང་ཕྱུར50ལས་བརྒལ་བ་དང་།
ལྗང་མདོག་གློག་གི་ཟིན་ཚད100%རུ་སླེབས་ཡོད།
རླུང་ཤུགས་གློག་འདོན་དང་འོད་ཤུགས་གློག་འདོན་
འཕྲུལ་ཆས་ཀྱི་ཤོང་ཚད་ཅི་ཝ40ལས་བརྒལ་བའི་
འཆར་ཟིན་བཀོད་དེ། ལྗང་མདོག་རྩིས་ཤུགས་ལ་
འདང་ངེས་ཀྱི་ཐཱན་ཉུང་ནུས་ཁུངས་འདོན་སྤྲོད་བྱས།

མིག་སྔའི་བར་དུ། ཁུལ་ཡོངས་ཀྱི་ནུས་ཁུངས་
གཙང་མའི་དྲ་སྦྲེལ་འཕྲུལ་ཆས་སྟོང་ཁྲི3066ལ་
སླེབས་ནས་སྟོང་ཝ་བྱེ་བ་ཅན་གསུམ་གྱི་རིམ་པའི་
འཛུགས་སྐྲུན་དམིགས་འབེན་མངོན་འགྱུར་བྱས།

དེར་མ་ཟད། མཚོ་ལྷོ་ཁུལ་གྱིས་གཙང་ཆུའི་
མགོ་ཁུངས་ཀྱི་སྐྱེ་ཁམས་སྲུང་སྐྱོང་དང་སྤུས་ཚད་
མཐོ་བའི་འཕེལ་རྒྱས་བརྗོད་བྱ་རུ་བཟུང་སྟེ་རྒྱལ་
ཁབ་རྒྱུན་མཐུད་འཕེལ་རྒྱས་གྲོས་རིམ་གསར་གཏོད་
དཔེ་སྟོན་ཁུལ་འཛུགས་སྐྲུན་བྱེད་པར་ནུས་པ་འདོན་
བཞིན་ཡོད་པ་དང་། རྒྱལ་ཁབ་ནུས་ཁུངས་གཙང་
མའི་ཐོན་ལས་ཀྱི་མཐོ་ས་བསྐྲུན་པ་དང་། གློག་རྩིས་
མཐུན་སྦྱོར་གྱི་ཐཱན་ཉུང་ཐོན་ལས་འདུས་སྡོད་ཁུལ་
འཕེལ་རྒྱས་སུ་གཏོང་བ་གཙོ་གནད་དུ་བཟུང་ནས།
ལྗང་མདོག་གློག་གིས་ལྗང་མདོག་རྩིས་ཤུགས་ལ་ནུས་
པ་འདོན་པ་དང་། ལྗང་མདོག་རྩིས་ཤུགས་ཀྱིས་
ལྗང་མདོག་གློག་གི་འཕེལ་རྒྱས་ལ་ནུས་པ་འདོན་

པའི་འཁོར་བསྐྱོད་ཀྱི་ཕན་ནུས་འདོན་པ་དང་།
ཆེད་དམིགས་ཀྱི་བྱ་དགའ་དང་ཁ་གསབ་སྲིད་ཇུས་
བཏོན་ནས་ལྗང་མདོག་རྩིས་ཤུགས་ལས་གཞི་མཐོ་
ཤོས་ལ་མ་དངུལ་གྱི20%ཡི་བྱ་དགའ་སྤྲོད་ཅིང་། ས་ཆ་
བེད་སྤྱོད་ཆོག་པའི་ཆོག་མཆན་བཀོལ་ཏེ། ས་མུའུ་རེར་
སྒོར་ཁྲི4ལས་མི་བརྒལ་བའི་མ་རྩ་དམའ་བའི་འགན་
སྲུང་ཐོན་ལས་གླིང་ཁུལ་འཛུགས་སྐྲུན་བྱས་ཆོག

མིག་སྔར། གཞི་གྲངས་ཆེན་མོའི་ཐོན་ལས་གླིང་
ཁུལ་དུ་རིག་སྟོབས་གྲོང་ཁྱེར་ལྟེ་གནས་དང་ལྗང་
མདོག་རིག་རྩིས་ལྟེ་གནས་སོགས་དཀྱིལ་སྙིང་སྒྲིག་
བཀོད་འཛུགས་སྐྲུན་ལེགས་འགྲུབ་བྱས་པ་དང་། གློག་
དྲའི་ལྷུ་ལག་ཆ་ཚང་གི་རིམ་འཕར་བཟོ་སྐྲུན་དང་
མཉམ་དུ་ལག་བསྟར་བྱས་ཏེ་ལྗང་མདོག་རྩིས་ཤུགས་
ཀྱིས་ཐོན་སྐྱེད་ནུས་ཤུགས་གསར་པར་སྣེ་ཁྲིད་པའི་
འཕེལ་རྒྱས་ཀྱི་རྣམ་པ་མགྱོགས་མྱུར་ངང་ཆགས་པར་
ནུས་པ་གལ་ཆེན་བཏོན། །

རང་ཁུལ་གྱིས་སྒོར་དུང་ཕྱུར90ཡི་གན་རྒྱ་བཞག་ནས་མཚོ་སྔོན་ལྗང་མདོག་
གློག་རྩིས་མཉམ་སྒྲུབ་ཚོད་ལྟའི་ཞིང་ཆེན་བསྐྲུན་པར་གཞོགས་འདེགས་བྱས།

རང་ཁུལ་གྱིས་བྱེད་ཐབས་མང་པོ་སྤྱད་དེ་རོང་འབྲོག་
མང་ཚོགས་ཀྱི་ཡོང་སྒོ་འཕར་བར་ཤུགས་བསྣན་པ།

རང་ཚགས་པར་གྱི་འཕྲིན། ཉེ་བའི་ལོ་ཤས་རིང་། ཁུལ་ཨུ་དང་ཁུལ་
སྲིད་གཞུང་གིས་མང་ཚོགས་ས་གནས་ཀྱི་ལས་ཀར་ཞུགས་པ་དང་ས་
ཁོངས་གཞན་དུ་ལས་ཀར་ཞུགས་པའི་ཕྱོགས་སུ་འབད་པ་བྱས་ཏེ། རོང་
འབྲོག་མང་ཚོགས་ཀྱིས་ཡོང་སྒོ་འཚོལ་ཐུབ་པ་བྱས་ནས་སྤྱི་ཚོགས་དཔལ་
འབྱོར་བརྟན་པོའི་ངང་འཕེལ་རྒྱས་སུ་འགྲོ་བར་ནུས་པ་གལ་ཆེན་ཐོན་
ཡོད་ཅེས་ཁུལ་དཔོན་གཞོན་པ་བསོད་ནམས་བདེ་སྐྱིད་ཀྱིས་དེ་ལྟར་བཤད།

ཉེ་སྔོན་རང་ཁུལ་གྱིས་ཤེས་ལྡན་མི་སྣའི་སྟོབས་ཤུགས་གཅིག་ཏུ་སྒྲིལ་
ཏེ་དཔལ་འབྱོར་འཕེལ་རྒྱས་སུ་གཏོང་བར་ཕན་ནུས་བསྐྲུན་ཅེས་པ་བརྗོད་བྱ་
ཡིན་པའི་མཚོ་ལྷོ་ཁུལ་མི་ཤུགས་ཐོན་ཁུངས་འཕེལ་རྒྱས་ཀྱི་སྐབས་དང་པོའི་
ཚོགས་ཆེན་བསྡུས་ཤིང་། ཞིང་ཆེན་ཕྱི་ནང་གི་མི་ཤུགས་ཐོན་ཁུངས་ཞབས་
ཞུའི་ལས་ཁུངས་དང་། ངལ་རྩོལ་བའི་བར་ཁེ་བ26དང་མཉམ་དུ་མི་ཤུགས་
ཐོན་ཁུངས་ཀྱི་ཞབས་ཞུའི་ལས་རིགས་སྤུས་ཚད་མཐོ་བའི་འཕེལ་རྒྱས་སུ་
གཏོང་བའི་ཕྱོགས་ལ་ཞིབ་བསྡུས་བྱས་པ་དང་། ཕུལ་བྱུང་ཞབས་ཞུའི་ལས་
ཁུངས་དང་ངལ་རྩོལ་བའི་བར་ཁེ་བར་ལས་ཞུགས་ཀྱི་ཁ་གསབ་མ་དངུལ་སྤྲད་
དེ། ལས་རིགས་ལས་ཁུངས་དང་ངལ་རྩོལ་བའི་བར་ཁེ་བས་མང་ཚོགས་ཀྱི་སྣེ་
ཁྲིད་དེ་ཕྱི་རོལ་དུ་ལས་ཞུགས་བྱེད་པའི་ཧུར་སེམས་ལ་སྐུལ་སློང་བྱས།

དེ་རིང་བླངས་པའི་སྒོར་ཁྲི15ཡི་ཁ་གསབ་རོགས་དངུལ་འདི་ཚང་མ་མི་
ཤུགས་ཐོན་ཁུངས་ཞབས་ཞུའི་ཁྲོད་དུ་བཏང་ནས་དེ་ལས་མང་བའི་རོང་འབྲོག་
མང་ཚོགས་ཕྱི་རུ་ལས་ཀར་འགྲོ་བར་རོགས་རམ་བྱ་རྒྱུ་ཡིན་ཞེས་མཚོ་ལྷོ་ཁུལ་མི་
ཤུགས་ཐོན་ཁུངས་ཞབས་ཞུའི་ལས་རིགས་མཐུན་ཚོགས་ཀྱི་ཚོགས་གཙོ་རྒྱལ་ལོ་ཚེ་
རིང་གིས་དེ་ལྟར་བཤད། རྒྱུས་ལོན་བྱས་པ་ལྟར་ན། མི་ཤུགས་ཐོན་ཁུངས་ཞབས་
ཞུའི་ལས་རིགས་མཐུན་ཚོགས་ཀྱིས་ད་ལོར་པེ་ཅིང་དང་ཐེན་ཅིན། ཧོ་པེ། ཁྲེང་
ཡུས་སོགས་ས་ཁོངས་སུ་ཞིང་ཆེན་ཕྱིའི་ལས་ཀ་བའི་བྱ་བའི་ས་ཚིགས5ཁ་སྣོན་
བྱས་ནས་ས་གནས་དེ་གའི་ཁེ་ལས་དང་ཚོང་གཉེར་ཚོགས་པ་དང་མཉམ་འབྲེལ་
བྱས་ཏེ་ངལ་རྩོལ་ནུས་ཤུགས་ཀྱི་ཐོན་ཁུངས་དང་ལས་མི་མཁོ་བའི་དགོས་མཁོ་
བསྐང་བ་རེད།

མཚོ་ལྷོ་ཁུལ་མི་ཤུགས་ཐོན་ཁུངས་ཞབས་ཞུའི་ལས་རིགས་མཐུན་
ཚོགས་ཀྱིས་ཁུལ་ནང་གི་ནུས་ཁུངས་གཙང་མའི་ཐོན་ལས་འཕེལ་རྒྱས་སུ་
གཏོང་བར་ལས་མི་མཁོ་བའི་དགོས་མཁོར་དམིགས་ནས། འཕེལ་རྒྱས་
བཅོས་སྒྱུར་ཨུ་ཡོན་ལྷན་ཁང་དང་བཟོ་ལས་ཆ་འཕྲིན་ཅུའུ། ལྗང་མདོག་
ཐོན་ལས་གླིང་ཁུལ་གྱི་དོ་དམ་ཨུ་ཡོན་ལྷན་ཁང་སོགས་སྡེ་ཁག་ལ་ནུས་
ཁུངས་གསར་པའི་ལས་གཞི་འཛུགས་སྐྲུན་ལ་ལས་མི་མཁོ་བའི་གྲོས་མཐུན་
གན་རྒྱ་བཞག་སྟེ། ནུས་ཁུངས་གསར་པའི་ལས་གཞི་འཛུགས་སྐྲུན་ལ50%
ཡན་གྱི་ལས་ཀ་བའི་ཞབས་ཞུ་མཁོ་འདོན་བྱས་ཡོད་པས། སྔོན་དཔག་བྱས་
ན་ས་གནས་ཀྱི་ལས་ཀ་བ་མི་ཁྲི1ཡན་བསྡུ་ཐུབ་པ་དང་། ཐོན་ལས་དང་
ལས་ཞུགས་གཉིས་ཀྱི་ལས་རིགས་མཉམ་འདྲེས་འཕེལ་རྒྱས་མངོན་འགྱུར་
བྱེད་ཐུབ། །

རང་ཚགས་པར་གྱི་འཕྲིན། ཉེ་སྔོན།
ཞིན་ཧེ་རྫོང་འབྲོང་ཐུལ་ཡུལ་ཚོ་ར་མོ་གྲོང་
ཚོའི་སྐྱེ་ཁམས་ནགས་སྲུང་པ་གནམ་བྱམས་
རྒྱལ་གྱིས་རྒྱུན་ལྡན་གྱི་སྐོར་ཞིབ་བྱེད་སྐབས།
མི་མེད་གནམ་གྲུ་སྤྱད་དེ་རི་སྐྱེས་སྲོག་ཆགས་
རྒྱ་གོ་ར་དང་འདྲ་བའི་སྲོག་ཆགས་ཤིག་པར་
ལེན་བྱས་པ་མ་ཟད། དེ་འགུལ་སྐྱོད་བྱེད་པའི་
རྩ་ཆེའི་བརྙན་རིས་རྣམ་པ་ཟིན་ཐོར་བཀོད་
ཡོད། དེའི་རྗེས་སུ་གནམ་བྱམས་རྒྱལ་གྱིས་

པར་ལེན་བྱས་པའི་བརྙན་རིས་འབྲོང་ཐུལ་
ནགས་རའི་སྐད་འཕྲིན་ཚོགས་པར་བསྐུར་བ་
དང་། ཞིན་ཧེ་རྫོང་ནགས་ཚལ་རྩྭ་ཐང་ཅུས་
ཀྱི་ལས་དོན་མི་སྣས་ཞིབ་ཕྲའི་བརྡར་གཅོད་
བྱས་པ་བརྒྱུད་སྐྱེ་དངོས་དེ་ནི་རི་སྐྱེས་སྲོག་
ཆགས་རྒྱ་གོ་ར་ཡིན་པ་དང་། ནོར་ཚན་གྱི་
གཙོད་རིགས་ཡིན་པ་གཏན་འཁེལ་བྱས།
ཀྲུང་གོའི་རྒྱལ་ཁབ་ཀྱི་གཙོ་གནད་སྲུང་སྐྱོང་
གི་རི་སྐྱེས་སྲོག་ཆགས་ཀྱི་མིང་ཐོའི་རིམ་པ་

གཉིས་པ་དང་། འཛམ་གླིང་རང་བྱུང་སྲུང་
སྐྱོང་མནའ་འབྲེལ་གྱི་རྒྱུད་ཆད་ལ་ཉེ་བའི་
དངོས་རིགས་ཀྱི་མིང་ཐོར་བཞག་ཡོད་པ་
དང་། བྲག་རྡོ་མང་བའི་ནགས་ཚལ་དང་སྡོང་
ཕྲན་སོགས་མང་པོའི་གནས་སུ་འཚོ་བཞིན་
ཡོད། རང་རྒྱལ་གྱི་ཧྲའན་ཞི་དང་། ཀན་སུའུ།
སི་ཁྲོན། ཡུན་ནན། ཧུའུ་པེ། ཧུའུ་ནན། ཀྲེ་ཅང་།
ཧྥུ་ཅན། ཀོང་ཏུང། ཀོང་ཞི་སོགས་སུ་ཡང་ཁྱབ་
ཡོད། རྒྱུས་ལོན་པ་ལྟར་ན། གནམ་བྱམས་རྒྱལ་
གྱིས་ཞིན་ཧེ་རྫོང་ནས་རི་སྐྱེས་སྲོག་ཆགས་རྒྱ་གོ་
ར་མཐོང་བ་ཐོག་དང་པོ་མིན་ལ། ཞིན་ཧེ་རྫོང་
ནགས་ཚལ་རྩྭ་ས་ཅུས་ཀྱི་ཅུས་ཀྲང་གཞོན་པ་
མཁའ་མོ་ཡིས་མཚམས་སྦྱོར་བྱས་དོན། ཉེ་
བའི་ལོ་ཤས་རིང་། ཞིན་ཧེ་རྫོང་གི་ནགས་ཚལ་
གྱི་ཁེབས་ཚད་ལོ་རེ་བཞིན་ཇེ་ཆེར་ཕྱིན་པ་དང་
བསྟུན་ནས་རི་སྐྱེས་སྲོག་ཆགས་ཀྱི་འཚོ་གནས་
ཁོར་ཡུག་མངོན་གསལ་དོད་པོས་ཇེ་བཟང་དུ་
སོང་ཡོད་པ་དང་། མངའ་ཁོངས་སུ་དུས་རྒྱུན་
གསའ་དང་། རྒྱ་གོ་ར། ཤྭ་བ། དྲེད་མོང་། ཆུ་བྱ་
དཀར་པོ། ཁྲུང་ཁྲུང་སྐེ་ནག བྱ་གག་པ་སོགས་
གཙོ་གནད་སྲུང་སྐྱོབ་སྲོག་ཆགས་ཐོན་ནས་རི་
སྐྱེས་སྲོག་ཆགས་ཀྱི་གྲངས་འབོར་མང་དུ་འགྲོ་
བ་དང་། འཚོ་གནས་སྐྱེ་འཕེལ་ཁོར་ཡུག་
བརྟན་པོའི་ངང་ཇེ་བཟང་དུ་སོང་ཡོད་ཟེར།

ཞིན་ཧེ་རྫོང་གི་མངའ་ཁོངས་སུ་རི་སྐྱེས་སྲོག་ཆགས་རྒྱ་གོ་ར་མཐོང་བ།

བརྙན་མིག་ལས་མཐོང་བའི་རི་སྐྱེས་སྲོག་ཆགས་རྒྱ་གོ་རའི་པར།

ད་ལོར་ལོ73ལ་སོན་པའི་ཀྲང་ཞིན་ཏི་
ནི་ཁོམ་ལོང་མེད་པའི་མི་ཞིག་ཡིན་ལ། ཟླ3
པའི་ཟླ་དཀྱིལ་ནི་ཁྲི་ཀ་རྫོང་གི་རྨོ་འདེབས་གྲ་
སྒྲིག་བྱེད་པའི་དུས་བཟང་ཞིག་ཡིན་པས།
ཉིན་འདི་དག་གི་རིང་ལ་ཁོས་ཀྱང་ལས་ཀ་
མགོ་བརྩམས་པ་རེད། ཁོས་ཞིང་ལས་འཕྲུལ་
ཆས་ཀྱི་ལག་རྩལ་ལ་བརྟེན་ནས2024ལོར་གླ་
ཕོགས་སྒོར་ཁྲི2ཐོབ་ཡོད་པ་དང་། སྡེ་བའི་
ཐུན་མོང་དཔལ་འབྱོར་མཉམ་ལས་ཁང་དང་
ཐག་རིང་ལ་ཞོར་ལས་སུ་འགྲོ་མི་དགོས་པར་
རང་ཁྱིམ་ནས་བརྟན་འཇགས་ཀྱི་ཡོང་སྒོ་
བཙལ་ཐུབ་ཡོད་ལ། དོན་བཟང་འདི་འདྲ་
ཞིག་ཀྲང་ཞིན་ཏི་ཡིས་སྔོན་ཆད་བློ་ཡིད་
ལའང་ཤར་མ་མྱོང་ཟེར།

ཟླ3པའི་ཚེས19ཉིན། ཞིན་ཧེ་
རྫོང་གནམ་གཤིས་བརྟག་དཔྱད་ཅུའུ་
ཡིས་དུང་དཀར་ཐང་ཆེན་དུ་མང་
ཚོགས་ལ་དྲག་ཆར་དང་སེར་བ། གློག་
འཁྱུག རླུང་ཆེན་སོགས་ཀྱི་གནོད་འཚེ་
རང་བཞིན་གྱི་གནམ་གཤིས་དང་
འགོག་སྲུང་ཕྱོགས་སྟོན་འགྲེལ་བཤད་
བྱས་ཤིང་། གནམ་གཤིས་ཆ་འཕྲིན་ལ་
བརྟེན་ནས་ཞིང་ཕྱུགས་ལས་ཐོན་སྐྱེད་
བཀོད་སྒྲིག་དང་། གནམ་གཤིས་ཀྱི་
གནོད་འཚེའི་ཉེན་ཁ་ལས་གཡོལ་བ།
རང་ངོས་ཀྱི་བདེ་འཇགས་དང་རྒྱུ་ནོར་
སྲུང་སྐྱོང་བཅས་བྱེད་པར་ཁྲིད་སྟོན་
བྱས་ཏེ། མང་ཚོགས་ཀྱིས་གནམ་གཤིས་
ཆ་འཕྲིན་ལ་བརྟེན་ནས་ཐོན་སྐྱེད་བྱེད་
པའི་ནུས་པ་སྔར་ལས་ཆེ་རུ་བཏང་།

རང་ཚགས་པར་གྱི་འཕྲིན། ཟླ3པའི་ཚེས19
ཉིན། ཁུལ་ཨུའི་ཧྲུའུ་ཅི་ལིས་ཀང་དང་ཁུལ་ཨུའི་ཧྲུའུ་
ཅི་གཞོན་པའམ་ཁུལ་དཔོན་ཀརྨ་ཕུན་ཚོགས་ཀྱིས་
ཆབ་ཆ་རུ་ཀྲུང་གོ་ཚན་རིག་ཁང་རྩི་ཤིང་སུའོ་ཡི་ཞིབ་
འཇུག་པ་ལིའུ་ཀུང་ཧྲེ་དང་། ཅང་སུའུ་ཅུན་ཁྲོང་མ་
རྐང་ཚད་ཡོད་ཀུང་ཟིའི་ཏུང་ཧྲི་ཀྲང་ཁྲེན་ཅ་རུང་།
པེ་ཅིང་ཝན་ཅེ་གཞི་གྲངས་ཚན་རྩལ་ཚད་ཡོད་ཀུང་
ཟིའི་ཏུང་ཧྲི་ཀྲང་ལིའུ་ཀྲེན་སོགས་དང་མཇལ་འཕྲད་
གནང་བར་མ་ཟད། དེང་རབས་གཟན་རྩྭ་ཐོན་ལས་
དང་གློག་རྩིས་མཉམ་འདྲེས་འཕེལ་རྒྱས། ནུས་
ཁུངས་གསར་སྤེལ་བཅས་ཀྱི་ཐད་བསམ་བློ་བརྗེ་རེས་
གཏིང་ཟབ་བྱས་ནས་མཉམ་དུ་ལས་གཉེར་བྱེད་པར་
གྲོས་མཐུན་བྱུང་།

ལིས་ཀང་གིས་ལིའུ་ཀུང་ཧྲུའི་ཞིབ་འཇུག་པ་
འཁོར་དང་བཅས་པ་ཕེབས་པར་དགའ་བསུ་ཞུས་
པར་མ་ཟད། ཁུལ་གྱི་གནས་ཚུལ་དང་ཐོན་ཁུངས་ཀྱི་
དགེ་མཚན། ཁུལ་ཡོངས་ཀྱི་སྤྱི་ཚོགས་དཔལ་འབྱོར་
འཕེལ་རྒྱས་ཀྱི་གནས་ཚུལ་བཅས་ངོ་སྤྲོད་གནང་བ་
རེད། མིག་སྔར་རང་ཁུལ་གྱིས་སྤྱི་ཁྱབ་ཧྲུའུ་ཅི་ཞི་ཅིན་
ཕིང་གིས་མཚོ་སྔོན་གྱི་བྱ་བར་བཏོན་པའི་བླང་བྱ་
གལ་ཆེན་དང་རྒྱལ་ཡོངས་ཚོགས་ཆེན་གཉིས་དང་
ཞིང་ཆེན་སྐབས་བཅུ་བཞི་པའི་ཚང་འཛོམས་གྲོས་

ཚོགས་ཐེངས་བརྒྱད་པའི་དགོངས་དོན་ལག་བསྟར་
གཏིང་ཟབ་བྱས་ཏེ། སྐྱེ་ཁམས་ལ་བརྟེན་ནས་ཁུལ་
འཛུགས་པ་དང་། ནུས་ཁུངས་གཙང་མར་བརྟེན་
ནས་ཁུལ་སྟོབས་ཆེར་གཏོང་བ། ཞིང་ཕྱུགས་ལས་ལ་
བརྟེན་ནས་ཁུལ་བརྟན་པོར་གཏོང་བ་བཅས་ཀྱི་
འཐབ་ཇུས་ལ་སྐུལ་འདེད་གཏིང་ཟབ་བཏང་སྟེ།
ཀྲུང་གོའི་ལུགས་ཀྱི་མཚོ་ལྷོའི་ལེའུ་ཧུར་ཐག་གིས་
འབྲི་བའི་འགག་རྩའི་དུས་སྐབས་ཤིག་ཡིན་ལ། ཀྲུང་
གོ་ཚན་རིག་ཁང་རྩི་ཤིང་སུའོ་དང་ཅང་སུའུ་དམག་
དཔུང་གསར་སྐྲུན། པེ་ཅིན་ཁྲན་ཅེ་བཅས་ཀྱིས་
མཉམ་འབྲེལ་བྱས་ཏེ་མ་དངུལ་དང་ལག་རྩལ་གྱི་
ལེགས་ཆ་ལ་བརྟེན་ནས་མཚོ་ལྷོའི་གཟན་རྩྭ་འདེབས་
འཛུགས་དང་། གཞི་གྲངས་ལྟེ་གནས་འཛུགས་སྐྲུན།
རླུང་ཤུགས་ཐོན་ཁུངས་གསར་སྤེལ་བཅས་ཀྱི་འཆར་
གཞི་ལག་བསྟར་བྱས་པ་དེ་མཚོ་ལྷོའི་ཐོན་ལས་
འཕེལ་རྒྱས་བཀོད་སྒྲིག་དང་མཐུན་པ་རེད། ཀྲུང་གོ་
ཚན་རིག་ཁང་རྩི་ཤིང་སུའོ་དང་ཁེ་ལས་གཉིས་ཀྱིས་
མཚོ་ལྷོས་རྒྱལ་ཁབ་རྒྱུན་མཐུད་འཕེལ་རྒྱས་ཀྱི་གྲོས་
རིམ་གསར་གཏོད་དཔེ་སྟོན་ཁུལ་འཛུགས་སྐྲུན་བྱེད་
པའི་དོན་དངོས་དང་ཟུང་འབྲེལ་ནན་མོ་བྱས་ཏེ།
མཚོ་ལྷོའི་འོད་བསྡུ་བྱེ་བཅོས་ཀྱི་གྲུབ་འབྲས་ཐོབ་
པའི་ཉམས་མྱོང་དཔྱད་གཞིར་འཛིན་པ་དང་ཕྱོགས་

བསྡོམས་བྱས་ཏེ། མུའུ་ཁྲི་ཡི་གཟན་རྩྭ་འདེབས་
འཛུགས་ལས་གཞི་ལག་བསྟར་བྱེད་པར་འབད་
འབུངས་བྱས་ཏེ། ཕྱུགས་ལས་ཀྱི་ཐོན་ཚད་མཐོ་རུ་
གཏོང་རྒྱུར་རོགས་འདེགས་དང་མང་ཚོགས་ཀྱི་ཡོང་
འབབ་མཐོ་རུ་གཏོང་བ། མཚོ་ལྷོས་ལྗང་མདོག་གློག་
ཤུགས་ལ་བརྟེན་ནས་ལྗང་མདོག་རྩིས་ཤུགས་འཕེལ་
རྒྱས་གཏོང་བའི་ཐུན་མོང་མ་ཡིན་པའི་ཁྱད་ཆོས་
གཙོར་འཛིན་པ་དང་ཐོན་ཁུངས་ཀྱི་སྟོབས་ཤུགས་
གཅིག་བསྡུས་བྱས་ཏེ། གཞི་གྲངས་ལྟེ་གནས་ལས་
གཞི་དུས་བཀག་ལྟར་མགོ་འཛུགས་རྒྱུ་འགན་ལེན་
བྱས་ཤིང་། གློག་རྩིས་མཉམ་སྒྲུབ་འཕེལ་རྒྱས་ཀྱི་ཐཱན་
མེད་ཐོན་ལས་འདུ་གནས་འཛུགས་སྐྲུན་བྱེད་པའི་
གོམ་སྟབས་ཇེ་མགྱོགས་སུ་གཏོང་བར་སྟོབས་ཤུགས་
འབུལ་དགོས་པའི་རེ་བ་ཞུས་པ་དང་། མཚོ་ལྷོ་ཁུལ་
གྱིས་བློ་རྩེ་གཅིག་སྒྲིམ་གྱིས་ཚོང་གཉེར་ཁོར་ཡུག་
བཟང་པོ་བསྐྲུན་ནས་སྤུས་ལེགས་ཞབས་ཞུ་མཁོ་
འདོན་བྱེད་པ་དང་། རྒྱུ་རྐྱེན་གཙོ་བོའི་འགན་ལེན་
དང་འདེགས་སྐྱོར་བྱེད་ཤུགས་ཆེར་གཏོང་བ། ཁེ་
ལས་ལ་ཕན་པ་ཐོབ་པའི་སྲིད་ཇུས་དུས་ལྟར་དོན་
འཁྱོལ་བཅས་བྱས་ཏེ་མཉམ་འབྲེལ་བྱ་བ་དུས་ལྟར་
མགོ་བཙུགས་པའི་ལས་འགན་བསྒྲུབ་ནས་ཐོན་སྐྱེད་
དང་ཕན་འབྲས་མངོན་པར་བྱེད་པ་བཅས་འགན་

ལེན་བྱ་དགོས་ཞེས་ནན་བཤད་བྱས།
ལིའུ་ཀུང་ཧྲེ་དང་ཁྲེན་ཅ་རུང་། ལིའུ་ཀྲེན་

བཅས་ཀྱིས་མཚོ་ལྷོའི་ནུས་ཁུངས་ཀྱི་ཐོན་ཁུངས་ཕུན་
སུམ་ཚོགས་པ་དང་། ཕྱུགས་ལས་ཀྱི་རྨང་གཞི་བརྟན་
པ། གློག་རྩིས་མཉམ་འདྲེས་ཀྱི་མདུན་ལམ་རྒྱ་ཆེན་པོ་
ཡོད་པས་མ་དངུལ་གཏོང་ས་དང་འཕེལ་རྒྱས་ཡོད་
ས། ལས་གཏོད་བྱེད་ས་བཅས་ཀྱི་གནས་འགངས་
ཆེན་ཞིག་ཡིན་པས། རྗེས་ཕྱོགས་འབྲེལ་མཐུད་དང་
མཉམ་སྒྲུབ་ཕྱོགས་ལ་ཤུགས་བསྣན་ནས་བྱ་བའི་མྱུར་
ཚད་ཇེ་མགྱོགས་སུ་བཏང་ནས། ཁུལ་དང་རྫོང་གི་
འབྲེལ་ཡོད་སྡེ་ཁག་དང་མཉམ་དུ་དུས་མགོའི་བྱ་བ་
སོ་སོ་ལེགས་པོར་བསྒྲུབ་སྟེ་གཏན་འཁེལ་བྱས་པའི་
ལས་གཞི་དུས་བཅད་ལྟར་མགོ་འཛུགས་རྒྱུ་འགན་
ལེན་བྱེད་པའི་རྨང་གཞིའི་ཐོག་མཉམ་འབྲེལ་གྱི་གོ་
སྐབས་སྔར་ལས་མང་པོ་འཚོལ་ཞིབ་བྱས་ནས་ཁྱབ་
ཁོངས་སྔར་ལས་རྒྱ་ཆེར་བཏང་སྟེ་ཐུན་མོང་ལ་ཕན་
པའི་ཁེ་ཕན་མངོན་འགྱུར་འབྱུང་བར་འབད་རྒྱུ་ཡིན་
ཟེར།

ཀྲང་ཅི་ཙུང་དང་ཀེན་ཏེང་ཅ། ཀེན་ཀྲི་ཚའེ་
རང། ལི་གོ་ཞུང་བཅས་ཐུག་འཕྲད་ནང་ཞུགས་པ་
རེད། །

ལིས་ཀང་དང་ཀརྨ་ཕུན་ཚོགས་ཀྱིས་ཀྲུང་གོ་ཚན་རིག་ཁང་རྩི་ཤིང་སུའོ་ཡི་
ཞིབ་འཇུག་པ་ལིའུ་ཀུང་ཧྲེ་དང་ཐུག་འཕྲད་གནང་བ།

རང་ཚགས་པར་གྱི་འཕྲིན། ཉེ་ཆར།
《མཚོ་ལྷོ་བོད་རིགས་རང་སྐྱོང་ཁུལ་གྱིས་
ཀྲུང་ཧྭ་མི་རིགས་གཅིག་མཐུན་ཚོགས་པའི་
འདུ་ཤེས་འདུ་ཤེས་བརྟན་པོར་འཛུགས་
པའི་ཟིན་ཐོ་གནད་བསྡུས》དང་《མཚོ་ལྷོ་
ཁུལ་གྱི་དབུལ་སྐྱོར་ལོ་རྒྱུས།》《ཀྲུང་གོ་གུང་
ཁྲན་ཏང་གི་མཚོ་ལྷོ་ཁུལ་གྱི་ལོ་རྒྱུས1978ལོ་
ནས2012ལོའི ་བར ་དང2012ལོ ་ནས
2022ལོའི》བར་གྱི་རིག་གནས་ལོ་རྒྱུས་ཀྱི་
དཔེ་དེབ་གསུམ་གྱི་དཔྱད་གཞིའི་ཡིག་ཆ་
འཚོལ་བསྡུའི་འབྲེལ་གཏུག་མི་སྣའི་གསོ་
སྦྱོང་ཚོགས་འདུ་བསྡུས་ཤིང་། གསོ་སྦྱོང་
ཚོགས་འདུའི་ཐོག་ཟིན་ཐོའི་ཁྲོད་ཀྱི་དཔེ་
དེབ་གསུམ་གྱི་བྱ་བའི་ཇུས་གཞི་བརྒྱུད་སྒྲོག་
དང་སློབ་སྦྱོང་བྱས་པ་དང་། དཔྱད་གཞིའི་
ཡིག་ཆ་འཚོལ་བསྡུ་བྱ་བའི་མྱུར་ཚད་ཁྱབ་
བསྒྲགས་བྱས་ལ། བྱ་བ་གཙོ་བོའི་རྒྱུ་རྐྱེན་ལ་
དབྱེ་ཞིབ་བྱས་པར་མ་ཟད། དཔྱད་གཞིའི་
ཡིག་ཆ་འཚོལ་བསྡུ་བྱེད་ཐབས་གསལ་
བཤད་བྱས་ནས་མིག་སྔའི་ལས་འགན་གཙོ་

བོ་ཁ་གསལ་བཟོས་པ་རེད།《མཚོ་ལྷོ་བོད་
རིགས་རང་སྐྱོང་ཁུལ་གྱིས་ཀྲུང་ཧྭ་མི་རིགས་
གཅིག་མཐུན་ཚོགས་པའི་འདུ་ཤེས་བརྟན་
པོ ར ་ འ ཛུ གས ་ པ འི ་ ཟི ན ་ ཐོ ་ ག ན ད ་
བསྡུས》དང《མཚོ་ལྷོ་ཁུལ་གྱི་དབུལ་སྐྱོར་ལོ་
རྒྱུས།》དཔེ་དེབ་རྩོམ་སྒྲིག་ཨུ་ཡོན་ལྷན་ཁང་
གཞུང་སྒྲུབ་ཁང་གི་ཀྲུའུ་རེན་དང་ཀྲུའུ་རེན་
གཞོན་པ། ཁུལ་ཐད་གཏོགས་ལས་ཁུངས་ཀྱི་
ཁོངས་མིའི་སྡེ་ཁག་གི་འབྲེལ་གཏུག་པ། རྫོང་
ལྔའི་ཏང་གི་ལོ་རྒྱུས་ཞིབ་འཇུག་ཁང་དང་
རྫོང་ཨུའི་གསར་འཛུགས་གཞུང་སྒྲུབ་ཁང་
གི་འགན་ཁུར་བློ་མཐུན་བཅས་མི120གསོ་
སྦྱོང་ཚོགས་འདུར་ཞུགས་ཡོད་པ་རེད།

ཚོགས་འདུ་ལས་འདས་ཟིན་པའི་ལོ་
འགའི་ནང་ཚང་མས་དམིགས་ཚད་ལས་
འགན་ལ་དམ་པོར་དམིགས་ནས། དུས་ཐོག་
ཏུ་དཔྱད་གཞིའི་ཡིག་ཆ་འཚོལ་བསྡུ་དང་
ཡར་སྤྲོད་བྱས་ཏེ། ལོ་རེའི《མཚོ་སྔོན་མཚོ་ལྷོ་
ཁུལ་ཨུ་ཡོན་ལྷན་ཁང་གི་སྲིད་འཛིན་ཟིན་ཐོ་
གནད་བསྡུས》སོགས་དུས་ལྟར་སྤུས་ཚད་

མཐོ་བའི་སྒོ་ནས་རྩོམ་སྒྲིག་བྱས་ཏེ་ལེགས་
འགྲུབ་བྱུང་ཞིང་།《ཀྲུང་གོ་གུང་ཁྲན་ཏང་
མཚོ་ལྷོ་ཁུལ་གྱི་ལོ་རྒྱུས（1949ལོ་ནས1978
ལོའི）》བར་གྱི་རྩོམ་སྒྲིག་དང་ཞིབ་དག་གི་བྱ་
བ་ལེགས་འགྲུབ་བྱུང་བ་དང་།《མཚོ་ལྷོ་ཁུལ་
དབུལ་སྐྱོར་ལོ་རྒྱུས》ཀྱི་ཐོག་མའི་རྩོམ་སྒྲིག་
དུས་རིམ་གྱི་ལས་འགན་བདེ་བླག་ངང་
ལེགས་གྲུབ་བྱུང་སྟེ། ད་ལོའི་ཕྱོགས་ཡོངས་ཀྱི་
འགག་སྒྲོལ་ལ་རྨང་གཞི་བརྟན་པོ་བཏིང་
ཡོད་ཞེས་བསྟན།

ཚོགས་འདུའི་སྟེང་གསོ་སྦྱོང་བྱེད་
ཐབས་སྤྱད་དེ་ཁུལ་ཡོངས་ཀྱི་དཔྱད་གཞིའི་
ཡིག་ཆ་འབྲེལ་གཏུག་མི་སྣར་ལས་སྒོའི་གསོ་
སྦྱོང་སྤེལ་པ་དང་། ཁུལ་གསར་འཛུགས་
གཞུང་སྒྲུབ་ཁང་དང་ཁུལ་ཏང་གི་ལོ་རྒྱུས་
ཞིབ་འཇུག་ཁང་གི་འབྲེལ་ཡོད་བློ་མཐུན་
རྣམས་ཀྱིས་ཚང་མར་དཔེ་དེབ་གསུམ་པོའི་
དཔྱད་གཞིའི་ཡིག་ཆ་འཚོལ་བསྡུ་བྱེད་པའི་
གཙོ་གནད་དང་བྱེད་ཐབས་སྐོར་སློབ་ཁྲིད་
བྱས།།

རང་ཁུལ་གྱིས་མཚོ་ལྷོའི་རིག་གནས་ལོ་རྒྱུས་ཀྱི་དཔེ་དེབ་གསུམ་གྱི་དཔྱད་གཞིའི་
ཡིག་ཆ་འཚོལ་བསྡུའི་འབྲེལ་གཏུག་མི་སྣའི་གསོ་སྦྱོང་ཚོགས་འདུ་བསྡུས་པ།

གསར་འགྱུར་ཀུན་གསལ་མེ་ལོང་།


